
जिसका उत्‍तर 30 नवंबर, 2015 को दिया जाना है ।
.....
पोलावरम परियोजना से विस्थापित लोगों को क्षतिपूर्ति
155. श्री पलवई गोवर्धन रेड्डी :
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्या पोलावरम परियोजना प्राधिकरण के मुख्य कार्यकारी अधिकारी ने उन जनजातीय लोगों और किसानों से मुलाकात की है, जो आंध्र प्रदेश के पूर्वी और पश्चिमी गोदावरी जिले में विस्थापन और भू-अधिग्रहण से बुरी तरह प्रभावित हुए हैं; 
(2) यदि हां, तो पोलावरम बांध के कारण विस्थापित हुए लोगों द्वारा महसूस की जा रही आर्थिक मुश्किलों के संबंध में मुख्य कार्यकारी अधिकारी का क्या निष्कर्ष है; 
(3) क्या उन किसानों और जनजातीय लोगों को तत्काल राहत प्रदान करने के लिए कोई निधियां निर्धारित की गई हैं, जिन्हें वहां से बेदखल किया गया है; और
(4) यदि हां, तो तत्संबंधी ब्यौरा क्या है ?
उत्‍तर
जल संसाधन, नदी विकास और गंगा संरक्षण राज्‍य मंत्री  (प्रो. सांवर लाल जाट)
(क) और (ख) जी, नहीं। आंध्र प्रदेश राज्‍य सरकार द्वारा भूमि अधिग्रहण, पुनर्वास और पुनर्स्‍थापन का कार्य किया जा रहा है। 
(ग) और (घ) किसानों और जन जातियों, जिन्‍हें विस्‍थापित किया गया है, की तत्‍काल राहत के लिए कोई अलग से निधि नहीं रखी गई है। तथापि, कार्य की प्रगति और राज्‍य सरकार की आर एवं आर नीति के आधार पर इस परियोजना के लिए आबंटित राज्‍य बजट से राज्‍य सरकार द्वारा पुनर्वास और पुनर्स्‍थापन कार्य किया जा रहा है।

